
Самтҳои асосии муқовимат бо коррупсия дар Аввалин бонки 

молиявии хурд 

Коррупсия дар ҳама давру замон пеши роҳи рушди иқтисодию 

иҷтимоии давлатҳоро гирифта ва ҳифзи ҳуқуқу озодиҳои инсон ва 

шаҳрвандонро ҳамеша зери суол мебарад. Аз ин рӯ, кишварҳои олам дар 

мубориза бо коррупсия тадбирҳои ҷиддӣ меандешанд ва дар ин роҳ ҳатто 

шадидтарин барномаҳои давлатиро барои аз байн бурдани он роҳандозӣ 

менамоянд.  

Ҳукумати Ҷумҳурии Тоҷикистон баъди ба даст овардани Истиқлоли 

давлатӣ масъалаи муқовимат ба коррупсияро дар меҳвари сиёсати худ 

қарор дод. Президенти Ҷумҳурии Тоҷикистон Эмомалӣ Раҳмон ҷиҳати 

муқовимат ба коррупсия пайваста чораҳои мақсаднокро  роҳандозӣ 

намуда, барои ба вуҷуд овардани фазои зиддикоррупсионӣ заминаҳои 

ташкиливу ҳуқуқиро фароҳам оварданд. Аз ҷумла бо қарори Ҳукумати 

Ҷумҳурии Тоҷикистон аз 26–уми январи соли 2008, №34 “Стратегияи 

мубориза бо коррупсия дар Ҷумҳурии Тоҷикистон барои солҳои 2008-

2012”, фармони Президенти Ҷумҳурии Тоҷикистон аз 30-уми августи соли 

2013, №1504 “Стратегияи муқовимат ба коррупсия дар Ҷумҳурии 

Тоҷикистон барои солҳои 2013-2020”, “Стратегияи давлатии муқовимат ба 

коррупсия дар Ҷумҳурии Тоҷикистон барои давраи то соли 2030” ва ғайра 

ҳамчун барномаи давлатии Ҷумҳурии Тоҷикистон дар самти муқовимат 

ба коррупсия қабул гардиданд. Бояд гуфт, ки чорабиниҳои дар 

“Стратегияи давлатии муқовимат ба коррупсия дар Ҷумҳурии 

Тоҷикистон барои давраи то соли 2030”  пешбинишуда ба меъёр ва 

принсипҳои қонунгузории миллӣ, ҳуқуқи байналмилалӣ, таҳлили вазъи 

ҷинояткорӣ ва пешгӯии раванди он, натиҷаҳои тадқиқотҳои илмию 

амалияи муқовимат ба коррупсия, таҷрибаи амалҳои муштарак, ки аз 

ҷониби коршиносони байналмилалӣ, намояндагони мақомоти давлатӣ ва 

ҷомеаи шаҳрвандӣ пешниҳод шудаанд, асос ёфтааст.  

Дар ҶСП “Аввалин бонки молиявии хурд” муқовимат бо коррупсия 

дар асоси санади “Сиёсати мубориза бо коррупсияи Аввалин бонки 

молиявии хурд”, ки соли 2022 аз ҷониби роҳбарияти Бонк қабул 

гардидааст ва “Нақшаи чорабиниҳои амалисозии Стратегияи давлатии 



муқовимат ба коррупсия дар Ҷумҳурии Тоҷикистон барои давраи то соли 

2030 барои марҳилаи якум (солҳои 2021-2025)” амалӣ карда мешавад. 

Санади мазкур дар асоси “Стратегияи давлатии муқовимат ба коррупсия 

дар Ҷумҳурии Тоҷикистон барои давраи то соли 2030”, “Стратегияи 

миллии рушди Ҷумҳурии Тоҷикистон барои давраи то соли 2030”, 

“Нақшаи чорабиниҳои амалисозии Стратегияи давлатии муқовимат ба 

коррупсия дар Ҷумҳурии Тоҷикистон барои давраи то соли 2030 барои 

марҳилаи якум (солҳои 2021-2025)” ва дигар санадҳои танзимкунандаи 

соҳа тартиб дода шудааст. 

Дар “Сиёсати мубориза бо коррупсияи Аввалин бонки молиявии 

хурд”, ҳадафҳо, вазифаҳо ва принсипҳои барномаи мубориза бо 

коррупсияи Бонк ва равишҳои асосии татбиқи он муайян карда шудаанд. 

Мувофиқи меъёрҳои санад кормандони Бонк, новобаста аз вазифаашон, 

бояд дастур ва талаботи Сиёсати мазкурро риоя кунанд. Бонк ва 

кормандони он набояд бо истифода аз шахсони сеюм барои анҷом додани 

ҳама гуна амалиёт бо мизоҷон талаботи сиёсати мазкурро вайрон 

намоянд. Санади мазкур аз “Муқаррароти умумӣ”, “Мақсад ва вазифаҳои 

низоми мубориза бо коррупсия”, “Мафҳумҳо”, “Амалҳои коррупсионӣ”, 

“Тадбирҳои зиддикоррупсионӣ”, “Хабардиҳии махфӣ оид ба кирдорҳои 

коррупсионӣ”, “Тадбирҳои зиддикоррупсионӣ вобаста ба контрагентҳо”, 

“Бархӯрди манфиатҳо”, “Тӯҳфаҳо ва меҳмоннавозии тиҷоратӣ”, 

“Хайрия”, “Сарпарастии маркетингӣ”, “Фаъолияти оммавию сиёсӣ”, 

“Миёнаравҳо”, “Вазифа ва уҳдадориҳо”, “Баҳодиҳии хавфҳо”, “Тренинг” 

ва “Муқаррароти хотимавӣ” иборат мебошад.  

Вазифаҳои асосии низоми мубориза бо ришвахорӣ ва коррупсия 

дар Бонк аз инҳо иборат мебошанд: 

* Муқаррар намудани принсипҳо ва қоидаҳои мубориза бо 

ришвахорӣ ва мубориза бо коррупсия дар Бонк; 

* Таъсиси механизмҳои муассир, тартиб, назорат ва дигар тадбирҳо, 

ки ба мубориза бар зидди коррупсия ва кам кардани хатари ҷалби Бонк 

ба фаъолияти коррупсионӣ нигаронида шудаанд; 



* Таҳияи принсипҳои рафтори ахлоқӣ ва таҳаммулнопазирӣ ба ҳама 

зуҳуроти коррупсия, аз ҷумла стандарти ягонаи рафтори 

зиддикоррупсионӣ дар байни кормандони Бонк; 

* Ҳамгироии принсипҳои мубориза бо ришвахорӣ ва мубориза бо 

коррупсия ба идоракунии стратегӣ ва амалӣ дар ҳама сатҳҳои фаъолияти 

Бонк; 

* Муқаррар намудани параметрҳо барои пешгирӣ аз бархӯрди 

манфиатҳо; 

* Фароҳам овардани фаҳмиши умумӣ оид ба принсипҳои Сиёсати 

мазкур аз ҷониби кормандон, мизоҷон ва контрагентҳои Бонк; 

* Андешидани чораҳои дахлдор нисбати кормандоне, ки дар 

ҷиноятҳои коррупсионӣ даст доранд. 

Дар Бонк мувофиқи санади “Сиёсати мубориза бо коррупсияи 

Аввалин бонки молиявии хурд” ваъда додан, пешниҳод кардан, додан, 

дархост кардан ё гирифтани подоши арзишманд мустақиман ё бавоситаи 

шахсони сеюм, агар ҳадафи номатлуб барои таъсир расонидан ба иҷрои 

амал ё ба даст овардани бартарият бошад; сохтаркорӣ ё пинҳон кардани 

ҳама гуна ҳуҷҷатҳо, сабтҳо ё ҳисобҳое, ки ба тиҷорати Бонк, мизоҷон, 

таъминкунандагон ё дигар шарикони тиҷоратӣ алоқаманданд; муомила 

бо шахсони мансабдори давлатӣ: ба мансабдорони давлатӣ додан, 

пешниҳод кардан, ваъда додани подоши арзишманд барои ба даст 

овардан ё таъсир расонидан барои ҳалли мусбии кор;  ҷалб шудан дар 

сӯиистифода ё рафтори нодурусти молиявӣ, маълумоти бардурӯғ, 

забоняккунӣ дар амалиётҳо, созиш ё маҷбур кардани иштирокчиёни 

савдо, сохтакорӣ дар савдо; қаллобӣ дар иҷрои шартнома, ришвахорӣ ва 

пул додан, қаллобӣ дар хароҷоти сафар, азхудкунии маблағ, қаллобӣ дар 

хароҷоти касбӣ ва ғайра амалҳои коррупсионӣ дониста мешаванд.  

Роҳбарият ва кормандони Бонк дар давоми фаъолияти худ дар 

мубориза бо коррупсия пайваста чораҳои зерин меандешанд: 

* Эҷоди таҳаммулпазирии сифр ба коррупсия дар ҳама шакл; 



* Эҷоди масъулияти корпоративӣ ва иҷтимоӣ дар мубориза бо 

коррупсия; 

* Пешгирии ҳуқуқвайронкуниҳои коррупсионӣ; 

* Муайян кардан, пешгирӣ, ошкор ва тафтиши парвандаҳои 

коррупсионӣ; 

* Рафъи оқибатҳои парвандаҳои коррупсионӣ; 

* Ба ҷавобгарии ҷиноятӣ кашидани шахсоне, ки ҷиноятҳои 

коррупсионӣ содир кардаанд. 

Дар Бонк барои самаранок муайян кардан, баҳо додан ва кам 

кардани хавфҳои коррупсионӣ аз усулҳои зерин истифода бурда 

мешавад: 

- Арзёбӣ ва коркарди ҳама гуна маълумоти воридотӣ оид ба мақсад 

ва далелҳои ҳуқуқвайронкуниҳои коррупсионӣ ё ҳама гуна ҳолатҳои 

водор кардани кормандон ба ҷинояти коррупсионӣ; 

- Муқаррар намудани қоидаҳои қабул/додани тӯҳфаҳо ва 

меҳмоннавозии тиҷоратӣ; 

- Муқаррар намудани тартиби ифшо ва арзёбии иттилоот бо 

мақсади пешгирии бархӯрди манфиатҳо; 

- Нигоҳ доштани сабтҳои пурра ва боэътимод ва ҳуҷҷатгузории ҳама 

пардохтҳои аз ҷониби Бонк анҷомдодашуда; 

- Муқаррар намудани тартиби баҳодиҳӣ, баррасӣ ва интихоби 

контрагентҳои Бонк, инчунин, қоидаҳои ҳамкорӣ бо онҳо; 

- Баррасии сиёсати дохилии Бонк аз нуқтаи назари принсипҳои 

зидди ришвахорӣ ва мубориза бо коррупсия; 

- Гузаронидани тренингҳо барои кормандон оид ба донистан ва 

дарки талаботи асосии сиёсати мазкур; 

- Шаффофияти фаъолияти Бонк (бо назардошти маҳдудиятҳои 

марбут ба паҳн кардани маълумоти махфӣ). 



Дар асоси санади “Сиёсати мубориза бо коррупсияи Аввалин бонки 

молиявии хурд” ҳар як корманд метавонад, тибқи Сиёсати хабардиҳии 

махфӣ оид ба кирдорҳои ҷиноятӣ дар бораи ҳама гуна кирдорҳои 

ношоиста ё амалҳои коррупсионие, ки аз ҷониби кормандони онҳо 

пешбинӣ шудаанд ё аллакай анҷом дода шудаанд ё дар бораи мақсадҳо ё 

далелҳои амалҳои коррупсионӣ нисбати Бонк ва/ё кормандони он, 

мизоҷон, контрагентҳо, хабар диҳад ва ҳамчунин, кормандон бояд 

Сиёсати Бонк дар бораи хабардиҳии махфӣ оид ба кирдорҳои ҷиноятиро 

донанд.  

Ҳамчунин, барои кам кардани хатари вайрон кардани қонунгузории 

зидди ришвахорӣ ва мубориза бо коррупсия ҳангоми барқарор кардани 

муносибатҳои корӣ бо мизоҷон ва шарикон Бонк эътибори кории 

контрагентҳои эҳтимолӣ, саҳмдорон ва моликони бенефисиарони 

контрагентҳоро баррасӣ мекунад; ба контрагентҳо оид ба принсипҳои 

Бонк оид ба мубориза бо коррупсия дар раванди санҷиши муфассал ва 

оғози муносибатҳои корӣ маълумот медиҳад; ба 

созишномаҳо/қарордодҳо бандҳои дахлдори мубориза бо ришвахорӣ ва 

коррупсияро дохил менамояд. 

Аз рӯйи барнома ва “Нақшаи чорабиниҳои амалисозии Стратегияи 

давлатии муқовимат ба коррупсия дар Ҷумҳурии Тоҷикистон барои 

давраи то соли 2030 барои марҳилаи якум (солҳои 2021-2025)”  мубориза 

бо коррупсия дар Аввалин бонки молиявии хурд  давра ба давра аз нуқтаи 

назари хавф арзёбӣ карда мешавад, ки он барои муайян кардани хатари 

хос ва муайян кардани самаранокии чораҳо ва назорати 

зиддикоррупсионӣ хизмат мекунад. Баъзе соҳаҳои тиҷорат метавонанд, 

ба амалҳои коррупсионӣ бештар осебпазир бошанд ва аз ин рӯ, ба 

баррасии бештар ё муфассал ниёз доранд. Чунин арзёбӣ ва баррасиҳо аз 

ҷониби Департаменти идоракунии хавфҳо мунтазам анҷом дода 

мешаванд. Натиҷаҳои арзёбӣ бошад ба роҳбарият пешниҳод карда 

мешавад, то андешидани чораҳои дахлдор барои коҳиш додани соҳаҳои 

нигаронии муайяншуда таъмин карда шаванд. 



Арзёбии хатарҳо ҳам хатари хос ва ҳам назорати мувофиқро барои 

расидан ба сатҳи боқимондаи хавф ба вуҷуд меоранд. Арзёбии хавф 

унсурҳои зиёде доранд, аммо арзёбии асосӣ инҳоро дар бар мегиранд: 

* Масъулияти эҳтимолие, ки аз ҷониби миёнаравҳо ва дигар 

провайдерҳои шахсони сеюм вобаста ба вазъият ба вуҷуд омадаанд; 

* Хавфҳои коррупсионӣ бо кишварҳо ва бахшҳое, ки Бонк дар онҳо 

тиҷоратро мустақиман ё тавассути миёнаравҳо анҷом медиҳад; 

* Муомилот, маҳсулот ё хидматҳо, аз ҷумла онҳое, ки ба субъектҳои 

моликияти давлатӣ ё таҳти назорати давлатӣ ё шахсони мансабдори 

давлатӣ дахл доранд. 

Ҳамчунин, Аввалин бонки молиявии хурд барномаҳои таълимии 

кормандонро таҳия ва татбиқ намудааст, то ки дар сатҳи зарурӣ ҳамаи 

кормандон дар бораи талаботҳои қонун ва “Сиёсати мубориза бо 

коррупсияи Аввалин бонки молиявии хурд”  огоҳӣ дошта бошанд. 

Омӯзиши ҳатмӣ дар самти мубориза бо ришвахорӣ ва коррупсия ба 

ҳамаи кормандон, аз ҷумла роҳбарияти олӣ ва кормандони се хати ҳимоя 

гузаронида мешавад. Чунин тренингҳо пайваста аз ҷониби шуъбаи 

омӯзишҳо таҳти назорати Департаменти кор бо кормандон ташкил карда 

мешаванд. 

Дар навбати худ, Бонк ба мизоҷони худ низоми интернет-банкингро 

пешниҳод мекунад, ки дар он мизоҷон (шахсони ҳуқуқӣ) метавонанд, 

мустақилона бидуни иштироки кормандони Бонк хидматҳои бонкиро 

иҷро намоянд. Аз ҷумла, Бонк барои шахсони воқеӣ дар аввали моҳи 

декабри соли ҷорӣ ҳамаёни мобилиро пешниҳод намуд, ки ба воситаи он 

муомилоти бонкӣ бидуни ширкати корманди Бонк анҷом дода мешавад. 

Маркази тамоси Бонк бо рақами (+992) 77 111 0 111 ва  рақами кӯтоҳи 0909 

барои муроҷиати шаҳрвандон фаъол буда ва ҳар як дархост ва муроҷиати 

шаҳрвандон қайд гардида ва ба роҳбари кор бо мизоҷон ва шикоятҳо 

расонида мешавад. Сомонаи Бонк ҳамеша фаъол ва дастраси шаҳрвандон  

буда, оиди хизматрасониҳо маълумот тоза пешниҳод менамояд.   

Бо мақсади тақвият бахшидани муқовимат ба коррупсия  дар 

сомонаи расмии Бонк (www.FMFB.tj) “Сиёсати мубориза бо коррупсияи 

http://www.fmfb.tj/


Аввалин бонки молиявии хурд” ва дигар маълумотҳои маҳкумкунандаи 

ришвахорӣ нашр карда мешаванд.   


